
 מיט א טיפערן בליקמיט א טיפערן בליקמיט א טיפערן בליקמיט א טיפערן בליק

 תשפ"אתשפ"אתשפ"אתשפ"א    חיי שרהחיי שרהחיי שרהחיי שרהפרשת פרשת פרשת פרשת 

 אלעס בלייבט אויף אייביג!אלעס בלייבט אויף אייביג!אלעס בלייבט אויף אייביג!אלעס בלייבט אויף אייביג!

 בס"ד

  ..!םא גוטן טייערע חבירים וידידי 

 עלאמיר כאפן א קורצע איבערבליק אין די ערשטע קאפיטל פון די וואכעדיג 

שרה אמנו פארלאזט די וועלט נאכן אפלעבן א  וגו'וגו'וגו'וגו'    שָׂרָהשָׂרָהשָׂרָהשָׂרָה    חַיֵּיחַיֵּיחַיֵּיחַיֵּי    וַיִּהְיוּוַיִּהְיוּוַיִּהְיוּוַיִּהְיוּפרשה: 

יאר, אברהם אבינו  127אין טיפן עלטער פון  כלן שוין לטובהכלן שוין לטובהכלן שוין לטובהכלן שוין לטובהלעבעדיגע לעבן 

רעדט צו די קינדער פון חת בעטנדיג א פלאץ צו קענען באגראבן שרה אמנו, 

דא פאנגט זיך אָן א און  ,,,,מערת המכפלהמערת המכפלהמערת המכפלהמערת המכפלה ר נישט סתם א פלאץ נאר דעראבע

און אזוי  וטריא אהין און צוריק צווישן עפרון מיט אברהם גאנצע שקלא

   ער.ווייט

חיי 'די פרשה ווערט גערופן  ווי נאר מען לערנט די פסוקים פרעגט זיך: א.

ן לערנען באמערקט זיך אז מען רעדט פון אבער ווי נאר מען פאנגט אָ  'שרה

דעם אז שרה איז אוועק פון דער וועלט, איז אויב אזוי פארוואס רופט זיך עס 

ציילט אונז די תוה"ק איז אזוי מאריך און דער וואס איז פשט אזחיי שרה? ב. 

טאלן וואס איז פארגעקומען צווישן אברהם און עפרון, פארוואס עאלע ד

שטייט עס נישט בקיצור אז אברהם האט געקויפט דעם מערת המכפלה און 

 וואס פעלט אויס די גאנצע סדר פון זייערע רייד, ,באצאלט א גרויסע פרייז

  צע אריכות הדברים? וואס ליגט אין די גאנ

לן שוין לן שוין לן שוין לן שוין ווווככככ - שני חיי שרה הקדוש  ווי באקאנט זענען די ווערטער פון רש"י

. פארשטייט זיך אז בפשטות אלע טעג זענען געווען גוט צוגלייך  – לטובהלטובהלטובהלטובה

געהאט הייליגע ריינע גוטע געלעבט ווי א צדיקת און מיינט עס אז זי האט 

אבער אז מען קוקט פריער אין רש"י זאגט שוין רש"י גאנץ קלאר דעם  ,טעג

און וואס נאך  ,יסוד אז זי איז געווען ריין פון חטא און שיין ווי א יונג מיידל

 אגב, און אז אלע אירע טעג זענען געווען לטובה?ווערט דא צוגעלייגט 

ווייל אז מען  ,בגשמיותסתם גוט פארשטייט זיך אז 'גוטע טעג' מיינט נישט 

מיר טרעפן גאנץ ווייניג פון  הגם ,כאפט א בליק אין די פריעדיגע פרשיות

דאָך א יא איז  מ'זעט אבער דאס ביסל וואס שרה, אונזער הייליגע מאמע

וואס באדייט טאקע נו אויב אזוי פיל מיט שוועריגקייטן און יסורים, לעבן 

אס ? און ווגעווען אזוי גוטמיט וואס זענען אירע טעג  ",לן שוין לטובהוכ"

, אז אזוי מאכט מען זיכער אזוי צו לעבן קענען מיר ארויסנעמען דערפון, ווי

  ?אונזער לעבן זאל ווערן גערופן כולן שוין לטובה ויךא

איידער מיר טרעטן צו צום שמועס דארפן מיר באמערקן נאך איין נקודה. ווי 

 , שטייטעוויינט אויף שרהאברהם האט ג  – ''''תהתהתהתהככככולבולבולבולב''''ווארט אז די באקאנט 

שלא בכה אלא שלא בכה אלא שלא בכה אלא שלא בכה אלא בעל הטורים בעל הטורים בעל הטורים בעל הטורים  ערברענגט דכ"ף,  אות געשריבן מיט א קליינע

אברהם האט געוויינט ווייניג ווייל שרה איז שוין  – מעט לפי שזקנה היתהמעט לפי שזקנה היתהמעט לפי שזקנה היתהמעט לפי שזקנה היתה

אלט געווען. בפשטות מיינט עס אז וויבאלד שרה איז געווען אלט האט ער 

שוין נישט אזוי געוויינט, אבער ווי נאר מען לערנט די הייליגע ווערטער איז 

פשט, עס רעדט  פשוט'עזעלבספארשטענדליך אז דאס קען נישט זיין דער 

נישט קיין  -דער הייליגע מאמע שרה אין אויף איר וויינט מען  זיך דאך פון

חלילה וחס א מאמע פון כלל ישראל, ווען  יך ד חילוק ווי אלט זי איז, זי איז דאָ 

חילוק ווי אלט קיין איז נישט  ,ווייבמאן א א  אדער ,פארלירט א מאמעקינד 

, און בפרט אויב ר ן א שיעווויינען אָ  מען וועט זיי זענען געווען, אדער יונג

מ'רעדט פון א צדיק אדער א גדול הדור און מ'וויינט אויף די געוואלדיגע 

נו אויב אזוי פרעגט  אבידה, איז דאך נישט קיין חילוק ווי אלט זיי זענען געווען,

  ?שלא בכה אלא מעט לפי שזקנה היתהזיך ווי אזוי לערנט מען די ווערטער 

לאמיר זיך פארטיפן און ריכטיג אפלערנען וואס דא ליגט באהאלטן, 

א  ליגטיעדע אות און נקודה אין דער פרשה אין א פארשטייט זיך אז 

טיפקייט וואס מיר קענען ניטאמאל באגרייפן, און אוודאי האבן  אומגעהויערע

ויף מיר נישט קיין השגה אין די הייליגע אבות ואמהות, לאמיר אבער פרובירן א

טאג  ןארויסצונעמען די ריכטיגע חיזוק און הדרכה פאר - אונזער מדריגה

און טאקע מאכן  טעגליכן לעבן און אריינטראכטן אין דאס לעבן פון שרה אמנו

  זיכער אז ס'בלייבט מיט אונז א חיי שרה.

 דעם באקאנטןצו פארשטיין אונזער שמועס וועלן מיר אנפאנגן מיט כדי נאר 

    ,,,,רבי עקיבא היה יושב ודורש והצבור מתנמנםרבי עקיבא היה יושב ודורש והצבור מתנמנםרבי עקיבא היה יושב ודורש והצבור מתנמנםרבי עקיבא היה יושב ודורש והצבור מתנמנם) 'נ"ח גרבה בראשית ( מדרש

    ,,,,אמר מה ראתה אסתר שתמלוך על שבע ועשרים ומאה מדינהאמר מה ראתה אסתר שתמלוך על שבע ועשרים ומאה מדינהאמר מה ראתה אסתר שתמלוך על שבע ועשרים ומאה מדינהאמר מה ראתה אסתר שתמלוך על שבע ועשרים ומאה מדינה    ,,,,בקש לעוררןבקש לעוררןבקש לעוררןבקש לעוררן

אלא תבא אסתר שהיתה בת בתה של שרה שחיתה ק' וכ' וז' ותמלוך על ק' אלא תבא אסתר שהיתה בת בתה של שרה שחיתה ק' וכ' וז' ותמלוך על ק' אלא תבא אסתר שהיתה בת בתה של שרה שחיתה ק' וכ' וז' ותמלוך על ק' אלא תבא אסתר שהיתה בת בתה של שרה שחיתה ק' וכ' וז' ותמלוך על ק' 

. דער הייליגע תנא רבי עקיבא זיצט און לערנט פאָר א שיעור, וכ' וז' מדינותוכ' וז' מדינותוכ' וז' מדינותוכ' וז' מדינות

תלמידים האבן געדרימלט, האט ער זיי געוואלט אויפוועקן, דערפאר אבער די 

האט ער זיי געזאגט דעם פאלגנדן מאמר, פארוואס האט אסתר המלכה זוכה 

געווען צו קעניגן אויף הונדערט זיבן און צוואנציג לענדער (ווען זי האט חתונה 

דינה)? געהאט מיט אחשורוש וואס האט געקעניגט אויף שבע ועשרים ומאה מ 

דער תירוץ איז, וויבאלד זי איז א אייניקל פון שרה אמנו וואס האט געלעבט 

הונדערט זיבן און צוואנציג יאר, דערפאר האט זי געקעניגט אויף די זעלבע צאל 

  מדינות.

וואס איז די שייכות  ,ווי נאר מען לערנט די ווערטער צוקנייטש זיך די שטערן

ה און אסתר המלכה ווי קומען די צוויי צווישן אונזער הייליגע מאמע שר

, און בכלל וואס האט צו טוען די צאל יארן פון די באבע מיט די סכום צוזאמען

 און אזוי אויך דארף מען זיך מתבונן זיין, אז פון די לענדער פון איר אייניקל.

אודאי  איז דאך פון רבי עקיבא הייליגע תלמידיםגרויסע און רעדט פון די 'מ

י כוונה בלויז אויף א 'דרימל' אינמיטן לערנען כפשוטו, און רבי עקיבא נישט ד 

האט נישט געזוכט סתם א מיטל זיי צו קענען אויפוועקן פון א שלאף, און אז 

  עפעס אסאך טיפער?  דער מדרש דערציילט אונז דאס, ליגט דאָך דא

אבער ווי מיר שמועסן אז אלעס איז  ,ס'איז טאקע נאך ערב ראש חודש כסלו

וועלן מיר טאקע פרובירן אויפמאכן דאס הארץ און כאפן א בליק  ,פארבינדן

גרויסן יום טוב פורים. מיר זענען געוואוינט צו טראכטן אז אסתר המלכה  אינעם

 ,גרויסע שטארקע צדיקת וואס האט געראטעוועט כלל ישראל יאיז געווען ד 

מיר זיך אריין צו טוען און זיך פרעגן ווי אזוי האט זי אבער צומאל פארפאסן 

איז געקומען צו א  ווי? פון און די כוחות דערצו טאקע געהאט די שטארקייט

זיך צו קענען מתגבר זיין אויף די  מסירות נפשיתומה'לע אט די  נע יונגעקליי

אין דעם וואס זי איז אריין געפאלן זייענדיג פארכאפט אין שרעקליכע נסיונות 

. די נאמען 'אסתר' שטייט דאָך שוין אין חז"ל אז עס איז פאלאץ פון אחשורש 

על שם די געוואלדיגע 'הסתר פנים' וואס האט געהערשט אין יענע תקופה. 

מיד להרוג שלהס'איז דעמאלטס געווען א זמן פון שרעקליכע גזירות און צרות, 

צו אחשורוש, ביז די  ייןג  טל נישט געווא בשום אופן האט  זי אלייןולאבד, 

שלוחים פונעם קעניג האבן איר געטראפן און געשלעפט מיט געוואלד, 

, אוועגעריסן פון מרדכי ביים קעניגאיינער אליין  דערנאך בליייבט זי איבער

הצדיק, אוועקגעריסן פון אידישקייט, זי שטייט צו פארלירן אלע וועלטן ח"ו. 

ישט מעגליך צו פארשטיין און זיך כט אריין איז דאך נ ראאז מען ט און

האט זיך געפינען, זי קליכע אומשטענדן רעש פאראפארשטעלן אונטער וואס

אין איר ארום גענומען פון אלע זייטן  בןהא וואס נסיונותדי אומגעהויערע 

יענע מקום טומאה און זוהמא, זי איז דא איינער אליין חתונה געהאט צו א גוי 

ך, עד חצי המלכות" איך געב דיר וואס דו ווילסט וואס זאגט איר "מה בקשת 

נאר, אבער אסתר האלט זיך הייליג און שטארק, זי בלייבט געטריי צו מרדכי 

יבט דבוק אינעם בורא מוסר נפש צו ראטעווען כלל ישראל, זי בליזיך און איז 

"קֵלִי קֵלִי למה עזבתנו". נו פון וואו נעמט מען טאקע אזעלכע עולם און בעט 

  עוואלדיגע כוחות און אזא שטארקייט.ג 

אסתר     ''''מה ראתה אסתרמה ראתה אסתרמה ראתה אסתרמה ראתה אסתראט דאס זאגט רבי עקיבא פאר די תלמידים: '

האט צוריק געקוקט צו איר הייליגע באבע שרה  יז –המלכה האט 'געזעהן' 

אמנו, וואס בפשטות אז מען קוקט אריין אין די פסוקים טרעפן מיר כמעט 

נישט קיין סאך פון אונזער הייליגע מאמע שרה, אבער אז מען קוקט אביסל 

 צרותטיפער באמערקט זיך אז אונזער מאמע איז אריבער א לעבן פיל מיט 

ן עקרה פאר לאנגע יארן איז אַ נגעפאנגן מיט דעם אז זי און שוועריגקייטן, א

עה מיט י נס  עשווער ידערנאך פאנגט זי אָן ד  און האט נישט קיין קינדער,

אברהם אבינו מקיים צו זיין דעם דבר ה' פון לך לך מארצך, גענומען דעם 

 , אוןסטןאין א קאַ  באהאלטןווערט  יוואנדער שטעקן אין האנט אריין, ז

ארכאפט ביי עבדי פרעה, מיר קענען זיך בכלל נישט פארשטעלן דערנאך פ

אין די ערות הארץ, די צדיקת צו זיין פארכאפט  יוואס דאס מיינט פאר ד 

און דערנאך פאסירט נאכאמאל די זעלבע , גרעסטע מקום זוהמא און טומאה

און אזוי ווייטער במשך אלע עשר נסיונות וואו זי איז א ביי אבימלך, זאך 

 דיג א שותף מיט אברהם אבינו און זי מאכט מיט צוזאמען מיט אים, שטענ 

איז געגאנגען צו די עקידה, און פון גרויס יצחק  אזבשורה  ווען זי הערט דיביז 

פרחה נשמתה... אט דאס אלעס קוקט  צער, זאגן אונז חז"ל אז ס'איז געווען

מיידל  א קליין אסתר המלכה, איר אייניקלזיך צו מיט יארן שפעטער 

גרויסע גרויסע גרויסע גרויסע "איך האב געהאט א "איך האב געהאט א "איך האב געהאט א "איך האב געהאט א און זאגט  ,פארכאפט אין די שווערסטע נסיונות

אז איך זאל אז איך זאל אז איך זאל אז איך זאל לאנצט און איינגעזייט די קערנדלעך לאנצט און איינגעזייט די קערנדלעך לאנצט און איינגעזייט די קערנדלעך לאנצט און איינגעזייט די קערנדלעך באבע און זי האט אנגעפבאבע און זי האט אנגעפבאבע און זי האט אנגעפבאבע און זי האט אנגעפ

די הונדערט זיבן און צוואנציג יאר פון שרה אמנו, זענען טאקע  .האבן כוחות"האבן כוחות"האבן כוחות"האבן כוחות"

געווען ביטער שווערע טעג בגשמיות, טעג פון האָרעוואַניע און פּלאָג, טעג פון 

, די הַזרְֹעִים בְּדִמְעָהמסירות נפש און עבודה קשה, אבער זיי זענען טעג פון 

ווי יעדע זאך וואס ארבעט פון אנפלאנצן פאר די שפעטערדיגע דורות, אזוי 

מ'פלאנצט איין אז ס'זאל וואקסן, מ'ארבעט שווער און ביטער, אבער 

... וואס אין אונזער פאל איז מיט בְּרִנָה יִקְצרֹוּ  דערנאך קומט די שכר, די

דורות שפעטער געקומען צו גיין די אייניקל אסתר המלכה, זי זיצט אויפן כסא 

מדינות, אבער זי שעפט כוחות פון די  גהונדערט זיבן און צוואנצימלוכה פון 

עבודה פון איר באבע שרה, די שווערע יארן וואס האבן אנגעגרייט פאר איר 

 די וועג, און יעצט גייט זי ראטעווען גאנץ כלל ישראל מיט אט דעם כוח.

ווען ס'קומט א  ,טייערע תלמידיםדאס זאגט אונזער גרויסע רבי רבי עקיבא, 

ס'קומט א מינוט  ווען דאס הייסט ,אז איר דרימלט איין מינוט און איר שפירט

פון שוואכקייט און דער איד ווערט איבער גענומען מיט א געפיל אז כ'קען 

ח וואס מיר וי כוחות, געדענקט דעם גרויסן כד ב נישט אנישט, כ'השוין 

און און און און     ,,,,מיר קומעןמיר קומעןמיר קומעןמיר קומען    אואואואואון פון וואון פון וואון פון וואון פון וו    ,,,,"לאמיר צוריק קוקן צו ווער מיר זענען"לאמיר צוריק קוקן צו ווער מיר זענען"לאמיר צוריק קוקן צו ווער מיר זענען"לאמיר צוריק קוקן צו ווער מיר זענעןפארמאגן 

, זיי האבן , זיי האבן , זיי האבן , זיי האבן פאר אונז פאר אונז פאר אונז פאר אונז     שוין געמאכט די הכנהשוין געמאכט די הכנהשוין געמאכט די הכנהשוין געמאכט די הכנה    געדענקן אז אונזערע עלטערן האבןגעדענקן אז אונזערע עלטערן האבןגעדענקן אז אונזערע עלטערן האבןגעדענקן אז אונזערע עלטערן האבן

סערט, און אנגעגרייט דעם וועג מיט ענדלאזע סערט, און אנגעגרייט דעם וועג מיט ענדלאזע סערט, און אנגעגרייט דעם וועג מיט ענדלאזע סערט, און אנגעגרייט דעם וועג מיט ענדלאזע שוין אנגעפלאנצט און באוואַ שוין אנגעפלאנצט און באוואַ שוין אנגעפלאנצט און באוואַ שוין אנגעפלאנצט און באוואַ 

און אין די זעלבע צייט איז דאס אונז אויך א 'מְחַייב' און עס  .כוחות און זכותים"כוחות און זכותים"כוחות און זכותים"כוחות און זכותים"

מיר  ר מצב טוען פלאנצן אויף שפעטער,אז אויך 'מיר' אין אונזעדערמאנט אונז 

יעדע זענען די עלטערן, די זיידעס און באבעס פון די קומענדיגע דורות, און 

ט געבן כוחות פאר די שפעטערדיגע ווע יעצט, ע פעולה וואס מיר טועןיינ קל

כוחות ריכטיגע אייניקלעך זאלן האבן די  און דורות הבאים אז אונזערע קינדער

  .בעזר ה'

אמנו די מאמע פון כלל ישראל לערנט אונז, אז דאס איז די עבודה פון שרה 

עבודה וואס א  און גשמיות'דיגע יעדע אידישע טאטע און מאמע, סיי די פיזישע

מאמע לייגט אריין אין אירע קינדער, ס'איז אומגעהויער שווער, וויפיל נעכט איז 

יל דאגות טראגט זי אויף די מאמע אויף ביינאכט מיט אירע קליינע קינדער, וויפ 

אירע פלייצעס פאר די טובה פון אירע קינדער, זי הארעוועט מיט מסירות נפש 

ממש מגדל צו זיין די קינדער און זיי צושטעלן אלעס אז ס'זאל זיי גארנישט 

ווי שווער ארבעטן עלטערן פעלן, זי איז מקריב איר גאנץ לעבן פאר די קינדער. 

ן זייערע קינדער, זיי זענען משקיע זייער גאנצע הארץ פאר די ריכטיגע חינוך פו

און נשמה, אָן א שיעור כוח בגוף ובנפש וואס מען לייגט אריין פאר די הצלחה 

פון די קינדער, מיר געבן בעצם אוועק אלעס וואס מיר פארמאגן פאר די 

  קינדער...

אבער אז מען ווייסט און מען פארשטייט אז מ'האלט יעצט אינמיטן א 

, און די הַזרְֹעִים בְּדִמְעָהפראצעדור פון 'פלאנצן' און איינזייען קערנדלעך, די 

צענדליגע און אפילו אלע פעולות און מעשים וועלן דערגרייכן זייער זייער ווייט 

הונדערטע יארן שפעטער, דאס איז די יסוד פונעם גאנצע עתיד וואס וועט 

אנגיין אין זכות פון אונזער יעצטיגע ארבעט, דעמאלטס באקומט מען א גאנץ 

אנדערע בליק אויפן לעבן, מען באקומט א טעם און א געשמאק ווען מ'ווייסט 

הערליכע ביימער, צווייגן,  פון יעדע קערנדל וועט ארויסקומען אזויפילאז 

נאך יעצט בשום אופן נישט זיך בלעטער, און שיינע פירות, זאכן וואס מ'קען 

אדער באגרייפן, אבער ס'איז א פאקט, אלעס וואס איך טו  ,זעהןפאָרשטעלן, 

 שטרענג זיך אָןוואס איך דאס סיי  .גרייכנדע השפעה-וועט האבן א ווייט

ע קינדער זאלן שיין וואקסן און בליען, און דאס מאכט אז אונזער בגשמיות,

די זעלבע פאר זייערע קינדער און ווייטער וועט זיי לערנען און העלפן צו טוען 

, און ביי זיי וועט עס שוין ליגן אין די בלוט פון קינדווייז אָן דאס קינד'ס קינדער 

מען גייט  וואסאלעס  קל וחומראון . וואס זיי האבן צוגעזען ביי זייערע עלטערן

שטרענגט , יעדע זאך וואס מ'וואס מען טוט  ברוחניות, יעדע דבר טובאדורך 

פאר די חינוך פון די קינדער, יעדע ברעקל מסירות נפש, אלעס לייגט  זיך אָן

באלייכטן דעם וועג און ביישטיין פאר די שפעטער הקב"ה אוועק אז עס זאל 

  קומענדיגע דורות.

ווען מ'ווייסט אז נישט קיין  """"לן שוין לטובהלן שוין לטובהלן שוין לטובהלן שוין לטובהווווככככ"""" רבותי, דאס איז א לעבן פון

חילוק ווי שווער עס איז, יעדע טריט און שריט וואס מ'טוט יעצט, פלאנצט איין 

נאך א ביימעלע, לייגט אוועק נאך א זכות פארן צוקונפט. און אפילו די טובה 

און  איז נאכנישט פאר די אויגן יעצט, אדרבה, דערווייל איז עס פיל מיט יסורים

שוועריקייטן, אבער עס איז אלעס א חלק פונעם פלאנצן, נאך א חלק פון די 

  .בְּרִנָה יִקְצרֹוּ יגיעה וואס וועט אבער שפעטער ברענגן דעם

עשה וואס גיבט אונז א מענין לענין איז כדאי צו דערמאנען דא א מורא'דיגע מ

יף ווי ווייט מיר ווייסן נישט ווי ווייט אונזערע מעשים קענען שטיקל באגרי

מסירות  עטליכעגעווען איז עס אין די יארן נאך די מלחמה ווען דערגרייכן. 

און צובויען אויפ ן מעהאבן זיך צוזאם גענו  שארית הפליטה נפש אידן פון די

 זיי האבןאון  ,גרינדן א ערליכע ישיבה און מקום תורה פאר בחורים

 און ברענגן כןצו זו אין די אמעריקאנע סטעיטס  שלוחים צוויי ארויסגעשיקט

  צו די ישיבה. תלמידים

מען זיי גאנץ שנעל מודיע געווען  האט ,איינע פון די סטעיטס איןאנקומענדיג 

אז דא איז נישט דא קיין האפענונג, דער עולם האלט נישט ביים שיקן אין א 

, ווי קינדער זאלן שטודירן אין די יונערווערסיטעטןמקום תורה, זיי ווילן אז די 

מיט צובראכענע הערצער האבן די  ס'איז דעמאלטס געווען דער רוח הזמן.

און זיך געגרייט צו פארלאזן דעם  ,גענומען די נייעסאנגעטרייע עסקנים 

, אבער זיי האבן געפרעגט אפשר דאך, אפשר איז נאך פארהאן איינעם פלאץ

געזאגט אז האט איינער  אין ישיבה, זוהןוועם מ'קען איבערעדן צו שיקן זיין 

 , גראדע נישט קיין שומר תורה ומצוות, אבעראיד  ייןא נאך אט דארט וואוינט 

צו  ען באשטייןקענ וועט יא  ווער ווייסט, פרובירט אייער מזל, מעגליך אז ער

  שיקן זיין זוהן אין ישיבה.

און נאך א קורצע  ,און דער בעל הבית מאכט אויף ,זיי קלאפן אויפן טיר

שמועס איז ער זיי מודיע אז 'ניין' איך פלאן נישט צו שיקן מיין זוהן אין ישיבה 

ס'איז דאך פארהאן דער  –איך האב פאר אים גאר אנדערע פלענער 

ס האט זיך אנטוויקלט א שמועס צווישן זיי, און עאמעריקאנע חלום... 

, וואס ער זיי מכבד געווען מיט א טרינק און אביסל מזונות אינצווישן האט

 בעה"ב ערדווען פארשטייט זיך אז די צוויי האבן נישט צוגערירט דערצו. 

איר זארגט " זענען נישט טוֹעם, רופט ער זיך אָן צו זיי האט באמערקט אז זיי

כשרות, ריכטיג? איר דארפט נישט, ווייל דא ביי אונז אין שטוב איז  יאיבער ד 

, אלעס אין נישט פארשטעלן זיך מען אפגעהיטן אויף אן אופן וואס איר קענט

יעדע קלענסטע חומרא וואס נאר שייך בנוגע  מיין הויז איז כשר למהדרין,

  ."כשרות ווערט שטרענג אפגעהיטן

וואס טוט זיך  ,עסקנים געווארן אביסל צומישטהערנדיג די ווערטער זענען די 

איז ער נישט קיין פרומער איד, ער וויל אויך נישט שיקן זיין דא? פון איין זייט 

ן בחור אין ישיבה, אבער אויף כשרות איז ער גארנישט מוותר, עפעס אַ 

דער איד האט גלייך באמערקט די וואונדער אינטערסאנטע צוזאמשטעל. 

האט ער זיי געזאגט זעצט אייך איך וועל אייך פארשטיין  ,אויף זייער פנים

  געבן.

איך האב געדינט אלס סאלדאט אין די אמעריקאנע דער איד דערציילט: 

ארמיי, איך בין געווען צווישן די סאלדאטן וואס זענען ארומגעגאנגען 

באפרייען די לאגערן ביים ענדע פון די צווייטע וועלט קריג, וואו מיר זענען 

אנגעקומען האבן מיר געברענגט עסן און קליידער פאר די אויסגעהונגערטע 

יגטע אידן, וואס האבן אונז נישט געקענט גענוג באדאנקן, און און פארפּיינ 

געכאפט מיט ביידע הענט וואס מיר האבן נאר געברענגט. אין איין לאגער, 

האב איך באמערקט ווי א איד ליגט אויף דער איך געדענק עס נאך ווי היינט, 

ם ט, איך בין דארט אהין געלאפן און פרובירט אי 'לשחַ 'ערד אינגאנצן פאר

עפעס  מורמעלטאבער גאנץ שנעל האב איך באמערקט אז ער  ,העלפן

, איך האב גלייך פארשטאנען אז ער וויל שטילערהייט 'כשר, כשר'ווערטער 

בין איך  ,כשר עסן נאר וואס מ'האט געברענגט, ער ווילפון דאס  נישט עסן

עלן עסן אויב איך קען דערווישן עפעס וואס דער איד וועט וו כןו געלאפן זשנעל 

צו איך האב געטראפן עפעס  ביזאבער צו דערהאלטן זיין נשמה ביים לעבן, 

איז שוין ליידער  ומען צו אים, האב איך געזעהם אז ערצוריק געק כ'בין און עסן,

, ער האט אויסגעהויכט זיין נשמה פון שוואכקייט און הונגער נישט בין החיים

ת ואויגן אזא מסיר מיינערנט פון איך האב עס נישט איבערגעטראגן, פא רח"ל.

פון א מענטש, ער איז פשוט אויסגעגאנגען ווי א ליכט ווייל ער האט נישט נפש 

געוואלט עסן א זאך וואס איז נישט כשר! און נאכדערצו אין א פארשטופטן 

ווינקל אין עפעס א טויט לאגער וואו קיינער וועט אפילו נישט וויסן און געדענקן 

באשלאסן אז איך מוז ממשיך זיין איך עטוהן. אויפן פלאץ האב וואס ער האט ג 

מסורה פון אזא איד, פון היינט און ווייטער וועל איך גיין אין זיינע פיסטריט,  די

איך וועל זיין א לעבעדיגן זֵכֶר צו זיין מסירות נפש, און פון דעמאלטס און 

  ווייטער בין איך מקפיד אויף כשרות אָן קיין פּשָׁרות.

די שלוחי מצוה זענען געזעצן מיט אפענע מיילער הערנדיג די וואונדערליכע 

געשיכטע, ווען פלוצלינג האט אויפגעבליצט ביי איינער פון זיי א געוואלדיגע 

יענער איר ווילט דאף זיכער אז געדאנק, און ער רופט זיך אָן צום בעה"ב, "

אבער אויב וועט איר שיקן  ,ת נפש זאל ממשיך זיין אויף אייביגומסיר איד'ס

עם מסירת נפש פון יענ אייערע קינדער צו שטודירן ווער וועט ממשיך זיין 

זיי האבן דאָך נישט געזעהן מיט די אויגן וואס איר האט געזעהן, פאר  כשרות?

זיי וועט דאס שוין נישט ברענען אנצוהאלטן אויף ווייטער, איר קענט יעצט 

נדער זאלן יא זיין ערליך און מקפיד זיין אויף מאכן די החלטה אז אייערע קי

וויינט און אויסגערופן אמת אמת איר זענט וויינט און אויסגערופן אמת אמת איר זענט וויינט און אויסגערופן אמת אמת איר זענט וויינט און אויסגערופן אמת אמת איר זענט - - - - דער איד האט זיך צודער איד האט זיך צודער איד האט זיך צודער איד האט זיך צו כשרות"...

און כך הוה, זיין בחור איז געפארן  .גערעכט, איך וועל שיקן מיין זוהן מיט אייךגערעכט, איך וועל שיקן מיין זוהן מיט אייךגערעכט, איך וועל שיקן מיין זוהן מיט אייךגערעכט, איך וועל שיקן מיין זוהן מיט אייך

אין ישיבה אריין און אויסגעוואקסן א פרומע ערליכע איד, און אויפגעשטעלט 

  הערליכע דורות ישרים ומבורכים. 

לאמיר  ער שמועס, אבער וואס איז נוגע פאר אונזאונז אסאך די מעשה זאגט 

עפעס אן עלנדער  אויבן אין הימל איז דא א נשמה פוןזיך מתבונן זיין, 

איד וואס האט זיך מוסר נפש געווען פאר כשרות, ער האט  אומבאקאנטער

בשעת מעשה האט  .ט געבעטן כשר'ע עסןמיט זיינע לעצטע כוחות שטילערהיי

עס אויסגעזעהן חושך און טונקל, דאס ערגסטע וואס קען נאר זיין, א איד גייט 

מיט זיין  אויס פון הונגער איינער אליין. ווער האט דען געקענט חלומ'ען אז

פון תהום, יארן שפעטער איז דא א  האט ער געראטעוועט גאנצע דורות פעולה

 וואס פירן זיך בדרך התורה ויראת שמים, ון יראים ושלמיםגרויסע משפחה פ

אים צו פארדאנקען, און ער האט אודאי א אינגאנצן וואס זייער אידישקייט איז 

ח ו, דער כאריעאט דאס איז אונזער היסט חלק פון די שכר אין גן עדן.

פארמאגט די הייליגע פאלק ישראל, און עס פאנגט זיך אן מיט אונזער טאטע 

רהם און מאמע שרה דא אין אונזערע פרשיות, ס'איז זייער מסירת נפש אב

, סיי מיר פארמאגן נשמה עאידישאיעדע וואס ליגט געקניפט אין געבינדן אין 

אין זיך די כוחות וואס זיי האבן איינגעפלאנצט אין אונז, און סיי מיר געבן 

אָן א שיעור און אָן ווייטער נאך און נאך כוחות פאר אונזערע קומענדיגע דורות 

  א סוף.

, ווי געזאגט האט אונזער מאמע דערמיט קומען מיר צוריק צו אונזער פרשה

, יא טאקע אין די שווערסטע """"לן שוין לטובהלן שוין לטובהלן שוין לטובהלן שוין לטובהווווככככ""""שרה געלעבט א לעבן פון 

מצבים וואס זי איז כסדר אדורך, האט זי אבער געדענקט די מטרה, זי האט 

געוואוסט אז זי גרייט אָן דעם גוטן וועג געארבעט און געפלאנצט, זי האט 

  פאר טויזנטע דורות שפעטער.

אבינו אברהם און די תורה הקדושה זאגט אונז נאך מער, אז אויך די לעבן פון 

ער  , ט נאך צען גרויסע נסיונותאברהם שטיי אויפן זעלבן אופן.איז ממש 

און  ,ידהעק ינאכן גרויסן אומבאשרייבליכע נסיון פון ד  האלט שוין דא

איז נפטר געווארן, און נישט נאר דאס,  שרה פלוצלינג אזא צרה, זיין ווייב

נאר ווען ער זוכט א קבר, דארף ער זיך איינבעטן ביי די בני חת און עפרון, 

און צום סוף גאר באצאלן א טייערע פרייז, געוואלד, אברהם וואלט דאך 

איז נישט דאס  לא טענות ח"ו,און מָ  געדארפט ווערן צובראכן ביי זיך ביז גאר

לְזַרְעֲ; אֶתֵּן אֶת לְזַרְעֲ; אֶתֵּן אֶת לְזַרְעֲ; אֶתֵּן אֶת לְזַרְעֲ; אֶתֵּן אֶת די לאנד וואס השי"ת האט אים אזויפיל מאל מבטיח געווען 

וְנָתַתִּי לְ; וּלְזַרְעֲ; וְנָתַתִּי לְ; וּלְזַרְעֲ; וְנָתַתִּי לְ; וּלְזַרְעֲ; וְנָתַתִּי לְ; וּלְזַרְעֲ; , , , , כִּי אֶת כָּל הָאָרֶץ אֲשֶׁר אַתָּה ראֶֹה לְ; אֶתְּנֶנָּהכִּי אֶת כָּל הָאָרֶץ אֲשֶׁר אַתָּה ראֶֹה לְ; אֶתְּנֶנָּהכִּי אֶת כָּל הָאָרֶץ אֲשֶׁר אַתָּה ראֶֹה לְ; אֶתְּנֶנָּהכִּי אֶת כָּל הָאָרֶץ אֲשֶׁר אַתָּה ראֶֹה לְ; אֶתְּנֶנָּה    ,,,,הָאָרֶץ הַזּאֹתהָאָרֶץ הַזּאֹתהָאָרֶץ הַזּאֹתהָאָרֶץ הַזּאֹת

עס איז דאך זיין לאנד, און דא  ,,,,כְּנַעַןכְּנַעַןכְּנַעַןכְּנַעַןאַחֲרֶי; אֵת אֶרֶץ מְגֻרֶי; אֵת כָּל אֶרֶץ אַחֲרֶי; אֵת אֶרֶץ מְגֻרֶי; אֵת כָּל אֶרֶץ אַחֲרֶי; אֵת אֶרֶץ מְגֻרֶי; אֵת כָּל אֶרֶץ אַחֲרֶי; אֵת אֶרֶץ מְגֻרֶי; אֵת כָּל אֶרֶץ 

דארף ער זיך איינבעטן פאר א קליין שטיקל קרקע און באצאלן א פארמעגן 

טאקע דערפאר זאגט אונז די פסוק באריכות גדול די אלע מיט געלט. 

איינצלהייטן, די גאנצע סדר און התשלשלות ווי אזוי אברהם רעדט און בעט 

, די צער וואס מ'וואלט געדארפט שפירן די ווייטאגאז מיר זאלן  זיך ביי זיי,

האבן אין אזא פאל. אבער אברהם? חס ושלום, ער איז נישט צובראכן און 

נישט פארווייטאגט, ער שפירט זיך גליקליך און דערהויבן ווי די תורה איז 

, ער איז געבענטשט, עס פעלט אים """"בֵּרAַ אֶת אַבְרָהָם בַּכּלֹבֵּרAַ אֶת אַבְרָהָם בַּכּלֹבֵּרAַ אֶת אַבְרָהָם בַּכּלֹבֵּרAַ אֶת אַבְרָהָם בַּכּלֹ    ה'ה'ה'ה'וַ וַ וַ וַ """"מֵעִיד 

ישט, וויבאלד אברהם אבינו ווייסט און פארשטייט אז ער האלט אינמיטן גארנ 

איינפלאנצן, און דאס אלעס וואס ער גייט יעצט אדורך איז פשוט א הכנה 

פאר די טובה פון זיינע קינדער. ווי פאסיג איז דאס מיט'ן רמז וואס רש"י 

בן", ברענגט אויפן פלאץ פון חז"ל אז די ווארט "בכל" איז בגימטריא "

אברהם אבינו טראכט נאר פון די טובה פון זיין יצחק, פון זיינע קומענדיגע 

דורות, און דערפאר ווערט ער נישט צובראכן ביי זיך, ער ווייסט אז ער האלט 

אבער זיינע קינדער וועלן געניסן אין זיין הַזרְֹעִים בְּדִמְעָה, נאך פשוט ביי די 

  בְּרִנָה יִקְצרֹוּ. זכות פון די

ון דאס איז דער יסוד פארוואס אברהם אבינו וויינט נישט קיין סאך אויף א

, ווייל שרה אמנו איז בכלל נישט 'אוועק פון די וועלט', אדרבה, זי לאזט שרה

איבער נאך זיך איר גאנצע לעבן, אפילו נאך איר פטירה בלייבט איבער די 

מיט אונז, איר גאנצע הארעוואניע און פלאג וועט פון יעצט און 'חיי שרה' 'חיי שרה' 'חיי שרה' 'חיי שרה' 

ווייטער וואקסן און בליען ביי אירע קינדער, ביי אסתר המלכה, און ביי יעדער 

שלא בכה אלא מעט זאגט בעל הטורים איד עד סוף כל הדורות. און ווי דער 

ט פון די איז צוזאמגעשטעל זקן מיר געפונען אין חז"ל אז  – לפי שזקנה היתהלפי שזקנה היתהלפי שזקנה היתהלפי שזקנה היתה

שרה האט , 'זקן ורגילאדער א לשון פון ', "זה קנה חכמה" ווערטער

פארמאגט אזויפיל קנינים וואס זי האט קונה געווען און איבערגעלאזט אויף די 

  וועלט מיט אלעס וואס זי איז אדורכגעגאנגען פאר אונז.

 הרה"ק רבי קלונימוס קלמיש פון פיאסעצנא זצוק"להרה"ק רבי קלונימוס קלמיש פון פיאסעצנא זצוק"להרה"ק רבי קלונימוס קלמיש פון פיאסעצנא זצוק"להרה"ק רבי קלונימוס קלמיש פון פיאסעצנא זצוק"לפון  אש קודשאש קודשאש קודשאש קודשאין ספר 

שטייט א דבר נורא וואס ער האט געזאגט אינמיטן דעם ברען פון די  הי"דהי"דהי"דהי"ד

צווייטע וועלט מלחמה (נאכדעם וואס זיין בן יחיד איז אומגעקומען רח"ל) 

עוד אפשר לומר שגם שרה אמנו עצמה שנתנה כל כך אל לבה מעשה עוד אפשר לומר שגם שרה אמנו עצמה שנתנה כל כך אל לבה מעשה עוד אפשר לומר שגם שרה אמנו עצמה שנתנה כל כך אל לבה מעשה עוד אפשר לומר שגם שרה אמנו עצמה שנתנה כל כך אל לבה מעשה """"

' איך אי ' איך אי ' איך אי ' איך אי הההההעקדה עד שפרחה נשמתה, לטובת ישראל עשתה, להראות ל העקדה עד שפרחה נשמתה, לטובת ישראל עשתה, להראות ל העקדה עד שפרחה נשמתה, לטובת ישראל עשתה, להראות ל העקדה עד שפרחה נשמתה, לטובת ישראל עשתה, להראות ל 

אז שרה אמנו האט גענומען צום  ",",",",אל לסבול יסורים יותר מדיאל לסבול יסורים יותר מדיאל לסבול יסורים יותר מדיאל לסבול יסורים יותר מדיאפשר לישראפשר לישראפשר לישראפשר לישר

הארצן די מעשה העקידה ביז זי איז נפטר געווארן פון דעם, דאס איז געווען א 

פעולה פון מסירות נפש פון איר זייט פאר די טובה פון כלל ישראל, ווייל זי 

ט, און ווען האט געוואלט ווייזן דערמיט פאר השי"ת אז צופיל יסורים טויג ניש

מ'מאכט מיט צו שטארק ווערט דער מענטש אינגאצן חרוב און צובראכן ח"ו... 

קומט אויס, אז אויף אלעם האט זיך די געטרייע מאמע שרה געזארגט, און 

אפילו דאס האט זי אונז אויך אנגעגרייט, אז מיר זאלן נישט מיטמאכן מער ווי 

ראויס 'אויפגעוויזן' כביכול פאר מיר קענען איבערטראגן, זי האט שוין פון פאָ 

  השי"ת אז צופיל יסורים טויג נישט...

א מעשה וואס האט פאסירט מיט יארן  איז מסיים צו זיין מיטאיז פאסיג  ווי

צוריק אין ארץ ישראל, ווען א געוויסע פרייע בחור האט אנגעהויבן נתקרב צו 

ע וואס איז געווען א ווערן צו אידישקייט און היטן תורה און מצוות. דער טאט

 זצ"לזצ"לזצ"לזצ"לאיש איש איש איש     זוהןזוהןזוהןזוהןהגאון בעל חהגאון בעל חהגאון בעל חהגאון בעל חשטארקע חילוני, האט זיך פערזענליך געקענט מיט 

וויבאלד זיי האבן געלערנט אינאיינעם אין חדר אינדערהיים פארן קריג, און מיט 

איש שרייען אויף דעם וואס די פרומע  זוהןגרויס צאָרן איז ער געלאפן צום ח

האבן פארכאפט זיין זוהן תשובה צו טוהן. צווישן זיינע רייד האט דער טאטע 

איש מיט כעס "אברעמיל, דו ווייסט וויפיל טרערן מיין  זוהןגעשריגן צום ח

 איםטאטע האט פארגאסן אויף מיר אז איך זאל בלייבן פרום? און ס'האט 

ך פאר ענק וועט גארנישט העלפן צוריק צו קערן מיין גארנישט געהאלפן, אוי

איש האט דאס געהערט אז זיין טאטע  זוהןזוהן צו אידישקייט". ווי נאר דער ח

צו זיין אן ערליכער איד, האט דער  איםהאט געהאט פארגאסן טרערן אויף 

"טרערן גייען נישט פארפאלן, "טרערן גייען נישט פארפאלן, "טרערן גייען נישט פארפאלן, "טרערן גייען נישט פארפאלן, איש געגעבן א שפרינג אויף און געזאגט  זוהןח

דיין טאטע'נס טרערן האבן נישט געהאלפן אויף דיר, וועט עס העלפן אויף דיין טאטע'נס טרערן האבן נישט געהאלפן אויף דיר, וועט עס העלפן אויף דיין טאטע'נס טרערן האבן נישט געהאלפן אויף דיר, וועט עס העלפן אויף דיין טאטע'נס טרערן האבן נישט געהאלפן אויף דיר, וועט עס העלפן אויף     אויבאויבאויבאויב

און דער מספר פון די מעשה  ...און ער וועט זיין אַן ערליכער איד זיין אייניקל"זיין אייניקל"זיין אייניקל"זיין אייניקל"

לייגט צו, אז דער בחור איז געווארן א פרומע ערליכע איד, און עס דאַכט זיך 

  ...וארן א בעל תשובהאז צום סוף איז אויך דער טאטע זעלבסט געו אים

ויה"ר אז מיר זאלן טאקע אנערקענען און איינזען די געוואלדיגע חשיבות פון 

וואס מיר זענען פארבינדן צו אונזערע עלטערן און מיר א לעבן לעבן 

פלאנצן און טוען אנזייען אויף ווייטער, מיר זענען א חלק איינערקענען אז מיר 

מיר שוין זוכה זיין צו דאס וואס מיר און אט זאלן  פון דעם שלשלת הזהב

כמים לים מכסים, בביאת  'ווארטן שוין אזוי לאנג, כי מלאה הארץ דעה את ה

 מלך המשיח בב"א.   

  לסיכום געדענק:

אונזערע אבות און אמהות הק' האבן איינגעפלאנצט פאר אונז,  •

 באקומען כוחות צוליב זייערע מעשים. און מיר

תפלה, טרער, וואס ווערט געטוהן גייט קיין איין גוטע זאך,  •

  קיינמאל נישט לאיבוד.

יעדע ברעקל וואס מיר טוען און וואס מיר גייען אדורך מיט א  •

 .דורותפלאנצן מיר איין פאר אונזערע 

        !!!!שבת קודששבת קודששבת קודששבת קודשלעכטיגע לעכטיגע לעכטיגע לעכטיגע     אאאא

